
-Sannleikur alls sem er


-Kærleikur alls sem er


-Eining alls sem er


Það er Guðsríkið




Sannlega segi ég þér:


Það mun koma sá dagur að þú munt upplifa:


Sannleika alls sem er.


Kærleika alls sem er.


Einingu alls sem er.


Það mun koma sá dagur að þú munt upplifa


Guðsríkið.


Leitið og þér munið finna.





Sálin


Það sem er sannleikur fyrir öðrum verður ekki sannleikur fyrir þér fyrr en þú hefur upplifað og meðtekið hann.


Hver ertu? Hvaðan kemurðu og hvert er för þinni heitið? Hver er tilgangur ferðarinnar?


Þegar þú byrjar að vakna til meðvitundar um sjálfan þig, lífið og tilveruna í kringum þig, þá koma óteljandi spurningar upp í huga þinn, þig þyrstir í svör og ferð að leita svara.


Innra með þér er sanna og falska sjálfið. Sanna sjálfið er sálin og það er hún sem þú ert. Þú ert sál með líkama og persónuleika. Sál þín er eilíf og hefur verið til í þúsundir ára. Hún kemur úr Guðsorkunni og er hluti af Guði. Allt sem þú sérð og skynjar í kringum þig er Guðsorkan og þú ert hluti af öllu sem er. Þú ert hluti af öllu mannkyni, af jörðinni og öllu sköpunarverki Guðs.


Upplag sálarinnar er:


Sannleikur alls sem er.


Kærleikur alls sem er.


Eining alls sem er.


Sálinfæðistsemljósögn –meðvitundúrGuðsorkunni og kemur úr Guðsríkinu. Hún fer í ferðalag til jarðarinnar, sem tekur þúsundir ára. Hún lifir mörgum lífum við ólíkar aðstæður. Hún upplifir allt það sem jarðneskt líf hefur upp á að bjóða. Í hverju lífi tekst hún á við fyrir fram ákveðin verkefni og áskoranir. Fyrir hvert jarðneskt líf ákveður hún hvað hún ætlar að læra og takast á við til að þroska sig og öðlast reynslu og upplifa það sem jarðneskt líf hefur upp á að bjóða. Á þann hátt öðlast sálin þroska, lærir frá lífi til lífs. Öll reynsla þín og upplifanir frá fyrri lífum búa í sál þinni, sem að lokum sameinast Guðsorkunni og öðlast eilíft líf í Guðsríkinu.


Hver er tilgangurinn með því að upplifa allt það dökka og illa sem jarðneskt líf getur haft upp á að bjóða? Til hvers að öðlast þá upplifun og reynslu, blekkingar, ótta, myrkur, sundrung, sorgir, hatur, reiði, ofbeldi og kvíða? Til að þekkja sannleikann þarftu að upplifa blekkinguna, til að njóta kærleikans þarft að upplifa óttann, til að njóta ljóssins þarftu að upplifa myrkrið og til að njóta einingar alls sem er þarftu að upplifa sundrungina.


Þegar þú gengur um dimman dal í lífi þínu og allt virðist óbærilegt mundu þá og hafðu hugfast að allt hér á jörðinni er tímabundið og það mun ávallt birta til.


Því meiri ótta sem þú upplifir því meiri kærleika muntu uppskera, því meira myrkur sem þú upplifir því meira ljós muntu uppskera. Öll reynsla þín og allar þínar upplifanir hér á jörðinni hafa tilgang og eru til þess gerðar að þroska þig og styrkja.


Sálin er guðlegi hlutinn af þér og líkaminn tilheyrir móður jörð.


Með því að líkamnast á jörðinni öðlastu reynslu af því að vera aðskilinn Guðsorkunni, kærleikanum og ljósinu og þú upplifir þig og skynjar sem einstakan einstakling. Þú öðlast reynslu af samskiptum við aðra hér á jörðinni. Þessi reynsla er í formi kærleika, væntumþykju, umburðarlyndis og hjálpsemi en einnig geta þessi samskipti stjórnast af hatri, afbrýðisemi, ofbeldi og stjórnsemi. Jörðin er skóli sálarinnar til að þroska sig upp á við í meiri kærleika og ljós. Þessi skóli er á stundum mjög harður og erfiður. Það eru hugrakkar sálir sem koma til jarðarinnar til að þroska sig.


Hvert líf, hver stund, hver reynsla og hvert augnablik er Guðsgjöf, og það ber að þakka.


Sálin á ekkert á jörðinni, hún fær ýmislegt til afnota meðan á dvölinni stendur en öllu er skilað til baka að lokum. Það sem þú tekur með þér að lífi loknu er reynsla og þroski sálarinnar. Þegar þú hefur meðtekið að sálin er eilíf og á ekkert á jörðinni, þá muntu aldrei óttast dauðann né missa neitt af því sem þú hefur til afnota hér á jörðinni.Eitt er að heyra eða sjá annað er að meðtaka. Þú finnur og skynjar í hjarta þínu þegar þú hefur meðtekið.


Sálin fer frá líkama til líkama í gegnum mörg líf og lifir í mörgum ólíkum löndum við ólíkar aðstæður. Hún upplifir ólíka menningarsiði, ólíkan húðlit, ólík trúarbrögð og er á víxl karl eða kona. Sálin greinir ekki fólk eftir þjóðerni, húðlit, trúarbrögðum eða kyni því allt er eitt – Eining alls sem er.


Allir eru jafnir í augum Guðs og hjá Guði er ekkert illt og ekkert gott – Allt er. Guð elskar allar sálir án skilyrða – í Kærleika alls sem er. Það að flokka einstaklinga eftir stétt og stöðu, þjóðerni, húðlit, trúarbrögðum eða kyni er mannanna verk og tilbúningur. Þessi flokkun er blekking og leiðir af sér sundrung manna á meðal og ótta. Þessi flokkun hefur leitt af sér margar styrjaldir og átök í gegnum tíðina, sem dæmi má nefna landamæra- og trúarbragðastríð. Sá sem hefur meðtekið að vera eilíf sál mun sjá í gegnum blekkingu og skynja að allt er eitt.


Þegar þú ferð að skynja og upplifa þig sem hluta af öllu sem er og að allir í kringum þig séu hluti af þér, þá umbreytir þú samkeppni í samvinnu, þú verður umburðarlyndari gagnvart náunganum, elskar hann eins og sjálfan þig og verður tilbúinn að hjálpa öðrum.

OEBPS/Images/cover.jpg
Sannleikurinn






